
prospeccion de mercados no estranxeiro e de concorren-
cia a feiras, exposiciéns e outras manifestaciéns analo-
gas, incluindo neste caso as celebradas en Espana con
caracter internacional.

2. Non procedera a deducién cando o investimento
ou o gasto se realice nun Estado ou territorio cualificado
regulamentariamente como paraiso fiscal.

3. A base da deducién minorarase no 65 por cento
das subvencions recibidas para a realizacion dos investi-
mentos e gastos a que se refire o punto.»

Este precepto debe ser obxecto de interpretacion
baixo as previsions de dereito comunitario relevantes, de
acordo coa doutrina recollida pola Comision Europea na
sUa decision, paragrafo 62, segundo a cal:

«As axudas & exportaciéon (que estan directamente vin-
culadas as cantidades exportadas ou as que priman os
produtos e servizos nacionais en detrimento dos importa-
dos) e as axudas a actividades relacionadas coa exporta-
cion (incluidas as axudas ao establecemento e a explota-
cion dunha rede de distribucion ou as axudas a outros
gastos correntes vinculados & actividade exportadora e as
axudas destinadas a cubrir os custos de participacion en
feiras comerciais ou os de estudos ou servizos de consulto-
ria, excluidos aqueles para lanzar un produto novo ou xa
existente nun novo mercado) non son, en principio, com-
patibles cos compromisos da UF para coa OMC de confor-
midade cos Regulamentos da Comision 69/2001 e 70/2001,
relativos & aplicaciéon das axudas estatais as axudas de
minimis e 4s pequenas e medianas empresas, respectiva-
mente. A Comisién considera que os incentivos en cues-
tion non cumpren as condicions sinaladas e, por tanto, non
poden ser considerados compatibles co mercado comun.»

Dado o marco de actividades que encaixarian dentro
dos supostos de feito previstos no artigo 37 do texto
refundido da Lei do imposto sobre sociedades, esta direc-
cion xeral considera que, en aplicacion da recomendacion
emitida e no marco da normativa comunitaria ditada no
ambito do dereito de competencia, non estan amparadas
no ambito de aplicaciéon deste incentivo fiscal, a partir da
resolucion comunitaria indicada, os investimentos que
tenan por obxecto o «establecemento e a explotacion
dunha rede de distribucidn».

Outra cuestion fundamental para determinar o alcance
das limitacions establecidas para a aplicacion da dedu-
cién por actividades exportadoras estd relacionada co
momento temporal en que se deban entender vixentes.

Para resolver esta cuestion resultan relevantes outros
actos xuridicos anteriores, relacionados coa interpretacion
do artigo 37 do texto refundido da Lei do imposto sobre
sociedades baixo as prescriciéns do dereito comunitario.
Asi, é necesario recordar que a Comisién Europea iniciou
investigacions sobre este mesmo precepto en 1996 e adop-
tou unha decision con data 31 de outubro de 2000 pola que
declarou esta deducion incompatible co Tratado da Comu-
nidade Econdmica do Carbdn e do Aceiro. Posteriormente,
o Reino de Espana recorreu contra esta decision ante o Tri-
bunal de Xustiza das Comunidades Europeas, quen man-
tivo esta cualificacion na sua sentenza do 15 de xullo de
2004. O resultado destas actuacions non afectou a sua apli-
cacion, polo resto de sectores econémicos, baixo as pres-
cricions con que estivo vixente.

Ao mesmo tempo, a recomendacién agora emitida
recolle a posicion das autoridades comunitarias sobre a
necesidade de poner fin, con caracter inmediato, aos ele-
mentos deste incentivo fiscal que recibiron a considera-

cion de axudas de Estado incompatibles co Tratado da
Comunidade Europea.

En consecuencia, esta direccion xeral considera que a
mellor forma de cumprir co requirimento formulado e
atender as lexitimas expectativas da comunidade empre-
sarial é dar eficacia & interpretacion do artigo 37 do texto
refundido da Lei do imposto sobre sociedades reflectida
nesta resolucion a partir da data en que se fixeron publi-
cas estas novas consideracions acerca do alcance das
normas comunitarias sobre axudas de Estado.

Desta maneira, a deducion fiscal referida non sera
aplicable en relacién cos actos ou negocios xuridicos rela-
tivos ao establecemento e a explotacion dunha rede de
distribucién cuxa data de adopcion ou celebracion sexa
posterior ao dia 21 de marzo de 2006.

Madrid, 15 de xuno de 2006.-0 director xeral de Tribu-
tos, José Manuel de Bunes Ibarra.

MINISTERIO DE INDUSTRIA,
TURISMO E COMERCIO

REAL DECRETO 776/2006, do 23 de xuno, polo
que se modifican o Real decreto 1287/1999, do
23 de xullo, polo que se aproba o Plan Técnico
Nacional da Radiodifusion Sonora Dixital
Terreal, e o Real decreto 424/2005, do 15 de
abril, polo que se aproba o Regulamento
sobre as condicions para a prestacion de ser-
vizos de comunicacions electrdnicas, o ser-
vizo universal e a proteccion dos usuarios.
(«BOE» 150, do 24-6-2006.)

Mediante unha modificacién do Real decreto 1287/1999,
do 23 de xullo, polo que se aproba o Plan Técnico Nacional
da Radiodifusiéon Sonora Dixital Terreal, habilitase o secreta-
rio de Estado de Telecomunicacions e para a Sociedade da
Informacion para modificar os bloques de frecuencias do
Plan Técnico Nacional da Radiodifusion Sonora Dixital
Terreal, logo de solicitude das entidades (publicas e priva-
das) interesadas, co obxectivo de proporcionar maior axili-
dade na xestion das frecuencias vinculadas a este servizo,
que se traduza nun impulso da radio dixital terrestre, permi-
tindo a modificacion da localizacidon dos concesionarios nos
bloques de frecuencias e nas redes que soportan a presta-
cion do servizo. Asi mesmo, esténdese ata o 31 de decem-
bro de 2011 a obriga das entidades habilitadas de acadaren
unha cobertura do 80 por cento da poboacién coa finalidade
de harmonizar o dmbito normativo coa realidade econo-
mica e comercial do sector da radio dixital terrestre, dotando
o proceso de prazos realistas na extension da cobertura.

Por outra parte, e dentro do fortalecemento da politica
do reconecemento e garantia dos dereitos dos usuarios
de telecomunicaciéns, incorpdérase un novo capitulo V
que leva por rubrica «Dereitos en relacion co servizo de
acceso a internet» ao titulo VI do Real decreto 424/2005,
do 15 de abril, polo que se aproba o Regulamento sobre
as condicions para a prestacion de servizos de comunica-
cions electrénicas, o servizo universal e a proteccién dos
usuarios, relativo aos dereitos dos consumidores que
sexan persoas fisicas e outros usuarios finais, en que se
concreta, ao igual que sucede co servizo telefonico dispo-
nible ao publico, o dereito dos abonados ao servizo de
acceso ainternet a obteren unha compensacién nos casos
de interrupcién temporal do servizo. O contrato de abono

do servizo de acceso a internet debera recoller os termos
e condiciéns en que se lle dard cumprimento a esta
obriga.

Na sua virtude, por proposta do ministro de Industria,
Turismo e Comercio, de acordo co Consello de Estado e
logo de deliberacién do Consello de Ministros na sua
reunién do dia 23 de xuno de 2006,

DISPONO:

Artigo primeiro. Modificacion do Real decreto 1287/
1999, do 23 de xullo, polo que se aproba o PlanTécnico
Nacional da Radiodifusion Sonora Dixital Terreal.

O Real decreto 1287/1999, do 23 de xullo, polo que se
aproba o Plan Técnico Nacional da Radiodifusién Sonora
Dixital Terreal, queda modificado do modo seguinte:

Un. Engéddese unha nova disposicion derradeira,
que sera a disposicion derradeira primeira, coa seguinte
redaccion:

«Disposicion derradeira primeira. Habilitacion
para modificar bloques de frecuencia.

Habilitase o secretario de Estado de Telecomuni-
cacidéns e para a Sociedade da Informacion para,
logo de solicitude das entidades habilitadas para
prestar o servizo de radiodifusiéon sonora dixital
terreal a que se refire este real decreto, modificar os
bloques de frecuencias establecidos no PlanTécnico
Nacional da Radiodifusién Sonora Dixital Terreal,
tendo en conta as limitacions derivadas da disponi-
bilidade do dominio publico radioeléctrico e da
coordinacion internacional de frecuencias.

Se como consecuencia das actuacions previstas
no paragrafo anterior, se acorda unha modificacién
dos bloques de frecuencias, quedaran sen efecto as
distribucidons de programas que para os entes publi-
cos e as persoas privadas se establecen nos puntos
1, 2, 3, 4 e 5 da disposiciéon adicional primeira, res-
pectando, en todo caso, o niumero de programas
que corresponde a cada unha delas.

Nestes supostos, as entidades habilitadas que
resulten afectadas poderanlle solicitar ao 6rgano
competente o cambio do programa ou da rede ini-
cialmente asignada no seu titulo habilitante.

No caso dos programas e das redes de radiodi-
fusion sonora dixital terreal de ambito nacional, o
6rgano competente é o Consello de Ministros.»

Dous. A disposicion derradeira Unica do Real decreto
1287/1999, do 23 de xullo, pasa a ser a disposicion derra-
deira segunda.

Tres. Modificase o punto 1 do artigo 1 do Plan Téc-
nico Nacional da Radiodifusion Sonora Dixital Terreal, que
figura como anexo do Real decreto 1287/1999, do 23 de
xullo, que queda redactado da maneira seguinte:

«Artigo 1. Bandas de frecuencias.

1. O servizo de radiodifusion sonora dixital
terreal explotarase nas seguintes bandas de fre-
cuencias:

a) 195 a 216 MHz (bloques 8A a 10D).
b) 216 a 223 MHz (bloques 11A a 11D).
c) 1452 a 14675 MHz (bloques LA a LlI).
d) 14675 a 1479,5 MHz.

Os limites espectrais de cada bloque de frecuen-
cias exprésanse no anexo [V.»

Catro. Modificanse os puntos 3 e 4 do artigo 7 do
Plan Técnico Nacional da Radiodifusion Sonora Dixital
Terreal, que figura como anexo do Real decreto 1287/1999,

do 23 de xullo, que quedan redactados nos seguintes ter-
mos:

«3. Terceira fase: iniciarase nas redes FU-E, MF-I
e MF-Il antes do 30 de xuno do ano 2001, e nas redes
FU e MF correspondentes a cada comunidade auto6-
noma antes da data que determine cada comunidade
autonoma para o seu ambito de cobertura. Esta fase
finalizard o 31 de decembro de 2011, co obxectivo de
completar, polo menos, unha cobertura do 80 por
cento da poboacién no seu ambito territorial.

4. Cuarta fase: iniciarase nas redes FU-E, MF-l e
MF-II, antes do 31 de decembro de 2011, e nas redes
FU e MF correspondentes a cada comunidade auto-
noma, antes da data que determine cada comuni-
dade autonoma para o seu ambito de cobertura.
Esta fase terda unha duracion de vinte anos, co
obxectivo de completar, polo menos, unha cober-
tura do 95 por 100 da poboacién no seu ambito terri-
torial de cobertura.»

Artigo segundo. Modificacion do Real decreto 424/2005,
do 15 de abril, polo que se aproba o Regulamento
sobre as condicions para a prestacion de servizos de
comunicacions electronicas, o servizo universal e a
proteccion dos usuarios.

O Real decreto 424/2005, do 15 de abril, polo que se
aproba o Regulamento sobre as condicidns para a presta-
cién de servizos de comunicacions electronicas, o servizo
universal e a proteccion dos usuarios, queda modificado
como segue:

Un. Engadese un novo capitulo V, integrado polo
artigo 120, ao titulo VI do Real decreto 424/2005, do 15 de
abril, coa seguinte redaccion:

«CAPITULOV
Dereitos en relacion co servizo de acceso a internet

Artigo 120. Dereito a compensacion pola interrup-
cion temporal do servizo de acceso a internet.

1. Cando, durante un periodo de facturacion,
un abonado sufra interrupciéns temporais do ser-
vizo de acceso a internet, o operador debera com-
pensar o abonado coa devolucién do importe da
cota de abono e outras cotas fixas, rateadas polo
tempo que durase a interrupcioén. Para estes efectos,
o operador estara obrigado a indemnizar automati-
camente o abonado, na factura correspondente ao
periodo inmediato ao considerado, cando a inte-
rrupcion do servizo supofna o dereito a unha com-
pensacion por importe superior a 1 euro.

O contrato de abono do servizo de acceso a
internet debera recoller os termos e condicidons en
que se dara cumprimento a esta obriga.

2. Non sera de aplicaciéon o disposto no punto
anterior cando a interrupcion temporal estea moti-
vada por algunha das causas seguintes:

a) Incumprimento grave polos abonados das
condicions contractuais.

b) Danos producidos narede debido d conexion
polo abonado de equipamentos terminais que non
avaliasen a conformidade, de acordo coa normativa
vixente.

3. Para os efectos do dereito a indemnizacién
ou compensacion pola interrupcion do servizo, e
para a determinacién da sua contia, cando un opera-
dor inclia na sua oferta a posibilidade de contratar
conxuntamente servizos de telefonia fixa e internet,
poderé indicar na sua oferta a parte do prezo que
corresponde a cada servizo. De o non facer, conside-
rarase o que o prezo de cada un é o proporcional ao

da sua contratacion por separado. Se o operador
non comercializase os servizos por separado, consi-
derarase que o prezo de cada un é o do 50 por cento
do prezo total.

4. A compensacion prevista neste artigo entén-
dese sen prexuizo da responsabilidade por danos
que se produzan aos usuarios finais, que se exixira
consonte o previsto no artigo 102.3 deste regula-
mento.»

Disposicion derrogatoria Unica. Derrogacion normativa.

Queda derrogada calquera norma de igual ou inferior
rango a este real decreto que o contradiga.
Disposicion derradeira primeira. Titulo competencial.
Este real decreto ditase ao abeiro da competencia

exclusiva do Estado en materia de telecomunicacions,
reconecida no artigo 149.1.21.7 da Constitucion.

Disposicion derradeira segunda. Entrada en vigor.

O presente real decreto entrara en vigor o dia seguinte
ao da sua publicacion no «Boletin Oficial del Estadon».

Dado en Madrid o 23 de xuno de 2006.
JUAN CARLOS R.

O ministro de Industria, Turismo e Comercio,

JOSE MONTILLA AGUILERA

MINISTERIO DA PRESIDENCIA

11289 REAL DECRETO 751/2006, do 16 de xufio,

sobre autorizacion e rexistro de transportistas
e medios de transporte de animais e polo que
se crea o Comité Espanol de Benestar e Protec-
cion dos Animais de Producidon. («(BOE» 150,
do 24-6-2006.)

O transporte de animais constitue un elo de enorme
relevancia dentro da producién gandeira, sobre o que
converxen numerosas actuacions administrativas, reali-
zadas por distintas autoridades competentes, especial-
mente en materia de benestar e de sanidade animal.

A Lei 8/2003, do 24 de abril, de sanidade animal, esta-
blece, no seu artigo 47, que os medios de transporte de
animais e as empresas propietarias deben estar autoriza-
dos como requisito previo para o exercicio da sua activi-
dade. Esta obriga de rexistro xa existia desde a entrada en
vigor do Regulamento de epizootias de 1955.

O Real decreto 1041/1997, do 27 de xuno, polo que se
establecen as normas relativas & proteccion dos animais
durante o seu transporte, establece a obrigatoriedade de
que todo transportista figure inscrito nun rexistro, de
maneira que a autoridade competente o poida identificar
rapidamente. Ademais, esta norma establece certos
requisitos en relacion co rexistro dos transportistas que
deben ser tidos en conta neste real decreto.

O Regulamento (CE) n.° 1/2005 do Consello, do 22 de
decembro de 2004, relativo & proteccion dos animais
durante o transporte e as operacions conexas e polo que
se modifican as directivas 64/432/CEE e 93/119/CE e o
Regulamento (CE) n.° 1255/97, que sera aplicable a partir
do 5 de xaneiro de 2007, establece asi mesmo multiples

requirimentos para a autorizacion e rexistro de transpor-
tistas, contedores e medios de transporte. E necesario ter
en conta tamén esta normativa, e prever o necesario para
facilitar a sta aplicacién a partir do 5 de xaneiro de 2007.

O Regulamento (CE) n.° 998/2003 do Parlamento
Europeo e do Consello, do 26 de maio de 2003, polo que
se aproban as normas zoosanitarias aplicables aos des-
prazamentos de animais de companhia sen animo comer-
cial e polo que se modifica a Directiva 92/65/CEE do Con-
sello, establece limitacions ao niumero de animais que se
poden introducir no territorio da Comunidade Europea
procedentes de paises terceiros sen que o devandito
movemento sexa considerado comercial. Paralelamente e
no ambito do movemento nacional, este aspecto reco-
llese neste real decreto.

As autoridades competentes das comunidades autoé-
nomas, no desempeno das suas competencias, deberan
expedir certificados sanitarios e outro tipo de documenta-
cion relacionada co traslado ou movemento de animais,
en que debe constar informacidn relativa ao transportista
e ao propio contedor ou medio de transporte empregado.
Asi mesmo, na sua actividade inspectora, as autoridades
competentes deben comprobar o cumprimento por parte
dos transportistas e dos seus contedores e medios de
transporte da lexislacion vixente en materia de sanidade e
benestar animal.

Estas actuacions lévanse a cabo, en numerosas oca-
sions, sobre transportistas, contedores e medios de trans-
porte autorizados por unha autoridade competente dis-
tinta da que outorgou a autorizacion, mesmo pertencentes
a outro Estado membro da Union Europea. Esta circuns-
tancia, frecuente pola natureza da actividade, fai necesa-
ria a existencia dun rexistro xeral de caracter informativo
que lles permita as autoridades competentes consultar os
datos dos transportistas, e dos seus contedores e medios
de transporte, autorizados por outras autoridades compe-
tentes. Este rexistro debe permitir ao mesmo tempo reco-
ller a informacion mais relevante respecto a esta activi-
dade, como, por exemplo, a data en que foi concedida a
autorizacion ao transportista, a slla renovacion ou, even-
tualmente, a sua suspension ou retirada como conse-
cuencia dunha actuacién administrativa ou xudicial.

Por outra parte, a Lei 8/2003, do 24 de abril, de sani-
dade animal, establece asi mesmo, no seu artigo 47, que
os transportistas deberan levar nos seus vehiculos a
documentacion relativa aos animais que trasladan, asi
como a autorizacion administrativa. Tendo en conta que
esta autorizacion debe ter validez non soamente dentro
do territorio do Estado espanol, sendén tamén para os
transportes realizados fora do noso pais e que o Regula-
mento (CE) n.° 1/2005 establece disposicidns ao respecto,
convén prever esta circunstancia.

Ademais, a Lei 8/2003, do 24 de abril, de sanidade ani-
mal, sinala, no seu artigo 48, que os transportistas deben
manter para cada vehiculo, polo menos, durante un ano,
un rexistro de actividade en que fagan constar todos os
desprazamentos de animais realizados, con indicacion da
especie, numero de animais, a sua orixe e destino. Por
idénticas razdéns que no caso da autorizacion do transpor-
tista, convén establecer o contido minimo deste rexistro,
detallando a informaciéon contida na citada lei, co fin de
facilitar a actividade inspectora da autoridade compe-
tente.

Na elaboracion deste real decreto foron consultadas
as comunidades autonomas e as entidades representati-
vas dos sectores afectados.

Na sua virtude, por proposta das ministras de Agricul-
tura, Pesca e Alimentacion e de Fomento, coa aprobacion
previa do ministro de Administracions Publicas, de acordo
co Consello de Estado e logo de deliberacién do Consello
de Ministros na sua reunion do dia 16 de xuno de 2006,



